
ZAKON  
O IZMJENAMA I DOPUNAMA ZAKONA O ŽELJEZNICAMA FEDERACIJE BOSNE 

I HERCEGOVINE 
 

Član 1. 

U Zakonu o Željeznicama Federacije Bosne i Hercegovine (''Službene novine 
Federacije BiH'',  broj 41/01) u članu 3. u stavu 1. riječi: „Javno preduzeće Željeznice 
Federacije Bosne i Hercegovine (u daljem tekstu: Preduzeće).'' zamjenjuju se 
riječima: „Javno preduzeće Željeznice Federacije Bosne i Hercegovine, društvo sa 
ograničenom odgovornošću Sarajevo (u daljem tekstu: Društvo).“. 

U stavu 2. člana 3. i u čl. 4., 5., 6., 7., 8., 9., 10., 12., 14., 15., 21., 22., 23., 24., 25., 
29., 31., 32., 33., 34., 35., 36., 37., 39., 40. i 41. Zakona riječ  ''Preduzeće'' mijenja se 
riječju ''Društvo'' u odgovarajućem padežu. 

Stav 3. mijenja se i glasi:  
''Firma Društva je: Javno preduzeće Željeznice Federacije Bosne i Hercegovine 
društvo sa ograničenom odgovornošću Sarajevo.''. 
 
Stav 4. mijenja se i glasi:  
''Skraćeni naziv firme je: JP ŽFBiH d.o.o. Sarajevo.''. 
 

Član 2. 

U članu 6. Zakona riječi: ''Upravnog odbora'' zamjenjuju se riječima: ''Nadzornog 
odbora''. 

Član 3. 

Iza člana 21. dodaje se novo poglavlje ''V - ODNOS IZMEĐU REGULATORNOG 
ODBORA ŽELJEZNICA BOSNE I HERCEGOVINE I DRUŠTVA''. 

Član 4. 

Iza poglavlja ''V - ODNOS IZMEĐU REGULATORNOG ODBORA ŽELJEZNICA 
BOSNE I HERCEGOVINE I DRUŠTVA'', iza člana 21. dodaje se novi član 21a., koji 
glasi: 

„Član 21a. 

Društvo je dužno postupati u skladu sa odlukama Regulatornog odbora Željeznica 
Bosne i Hercegovine kako je propisano Zakonom o Željeznicama Bosne i 
Hercegovine (''Službeni glasnik BiH“, broj: 52/05).“. 

Član 5. 

Poglavlja Zakona V do IX postaju poglavlja VI do X. 

Član 6. 

Član 22. mijenja se i glasi: 
''Organi Društva su: Skupština, Nadzorni odbor i Uprava, kao organi upravljanja i 
Odbor za reviziju''. 
 

Član 7. 

Član 23. mijenja se i glasi: 
''Nadzorni odbor ima sedam članova: šest članova iz reda predstavnika  državnog 
kapitala Federacije Bosne i Hercegovine, od kojih  jednog člana iz reda predstavnika 
sindikata, odnosno vijeća zaposlenika, ako sindikati ne postignu saglasnost o 
kandidatu i jednog člana predstavnika iz reda predstavnika privatizovanog kapitala. 
 
Članove Nadzornog odbora imenuje i razriješava (nominuje) Vlada Federacije Bosne 
i Hercegovine (u daljem tekstu: Vlada FBiH) u skladu sa Zakonom o ministarskim, 
vladinim i drugim imenovanjima Federacije Bosne i Hercegovine (''Službene novine 
Federacije BiH'', broj 12/03). 

Član Nadzornog odbora predstavnik privatizovanog kapitala iz stava 1. ovoga člana 
je kandidat sa najvećim brojem glasova iz Skupštine koji je bio kandidovan od 
udjeličara sa najmanje 5 % udjela sa pravom glasa.“. 

Član 8. 

U članu 24. i ostalim članovima Zakona riječi: ''Upravni odbor'' i ''Poslovodni organ'' 
mijenjaju se riječima: ''Nadzorni odbor'' i ''Uprava'', u odgovarajućem padežu. 

Član 9. 

U članu 25. stav 2. se briše. 

Član 10. 

Član 26. se briše . 

Član 11. 

Član 28. Zakona mijenja se i glasi: 
''Nadležnosti Nadzornog odbora određene su Zakonom o javnim preduzećima u 
Federaciji Bosne i Hercegovine („Službene novine Federacije BiH“ br. 8/05, 81/08 i 
22/09) i Zakonom o privrednim društvima (“Službene novine Federacije BiH”, br. 
23/99,  45/00, 2/02, 6/02, 29/03, 68/05, 91/07, 84/08, 88/08 i 7/09). “. 

Član 12. 

Član 29. mijenja se i glasi: 
''Upravu Društva čine direktor i izvršni direktori. 
 
Direktora imenuje Nadzorni odbor Društva na period od četiri godine na osnovu 
javnog konkursa, uz prethodnu saglasnost Vlade FBiH. 
 
Izvršne direktore Uprave imenuje Nadzorni odbor na prijedlog direktora. 
 
Statutom Društva  bliže će se urediti sastav, nadležnost, način izbora i razriješenja 
članova Uprave Društva, kao i njihova prava, obaveze i odgovornosti''. 

 

Član 13. 

Član 30. Zakona briše se. 

Član 14. 

U članu 36. tačka 3. mijenja se i glasi: 
''daje prethodnu saglasnost za imenovanje direktora Društva;'' 

 

Član 15. 

Član 41. mijenja se i glasi: 
„Ukoliko ovim zakonom nije drugačije regulisano, na Društvo će se primjenjivati 
odredbe Zakona o javnim preduzećima u Federaciji Bosne i Hercegovine („Službene 
novine Federacije BiH“, br. 8/05, 81/08 i 22/09) i Zakona o privrednim društvima 
(“Službene novine Federacije BiH”, br.: 23/99,  45/00, 2/02, 6/02, 29/03, 68/05, 91/07 i  
84/08, 88/08 i 7/09).“. 

Član 16. 

Ovaj zakon služi kao osnivački akt na osnovu kojeg će se Društvo upisati u sudski 
registar kod nadležnog suda u Sarajevu. 

Član 17. 

Ovaj zakon stupa na snagu narednog dana od dana objavljivanja u ''Službenim 
novinama Federacije BiH''. 

